“Школа правоў дзіцяці”
Правы дзіцяці – адзін з аспектаў правоў чалавека. Дзеці з’яўляюцца уязвімай группай з-за сваёй фізічнай і псіхічнай нясталасці, таму абароне іх правоў у свеце надаецца асобае месца, у тым ліку і у Беларусі. У нацыянальным плане па паляпшэнню стана дзяцей і ахове іх правоу на 2004-2010 годы адзначаецца, што дзяржаўная палітыка накіравана на стварэнне умоў для выконвання правоў дзіцяці. На гэтыя годы запланавана вялікая колькасць мерапрыемстваў, у тым ліку і па павышэнню інфармаванасці насельніцтва па пытаннях правоў дзіцяці. Таму ў школе мэтазгодна стварыць сістэму навучання правам дзіцяці, якая бы ахоплівала вучняў, настаўнікаў, бацькоў, а так сама важна, каб гэта сістэма прадугледжвала цесную сувязь усіх перелічаных дзеля сумеснага вырашэння прававых пятанняў (мал.1). Вось як раз над такой сістэмай працую я ў своёй Сморгонскай школе-дзіцячы сад. Сістэма атрымала назву “Школа правоў дзіцяці”. Далей закрану толькі асноўныя блокі і моманты распачатай нядаўна працы.

[image: image1]
Малюнак 1. Сувязь удзельнікаў навучальна-выхаваўчага працэсу

Уся сістэма павінна будавацца на вывучэнні ведаў усіх удзельнікаў працэса па выкладанні правоў дзіцяці, іх запатрабаванняў, а так сама зносін у школе. Гэта праводзіцца ў форме анкетавання.
Перад тым як пачаць навучанне дзяцей і іх бацькоў, неабходна узбагаціць веды настаўнікаў, бо менавіта настаўнік з’яўляецца той асобай, якая мае магчымасць цікава і эфектыўна арганізаваць мерапрыемствы, а таксама нясе адказнасць за веды, якія дае дзецям і бацькам. Праведзенае анкетаванне паказала, што настаўнікі маюць веды аб правах, але яны несістэматывазаныя. Вядома, што права дзіцяці – гэта толькі адзін аспект правоў чалавека, таму курс заняткаў для педагогаў павінна пачынаць менавіта з тлумачэння правоў чалавека, сістэм іх абароны, з вывучэння міжнародных дакументаў, а так сама методык навучання правам челавека. Да правоў дзіцяці неабходна падводзіць праз разуменне, чым адрозніваецца дзіцё ад дарослага, і чаму дзеці – гэта асобная катэгорыя людзей, якой у свеце надаецца асаблівая ўвага. Заняткі неабходна праводзіць у актыўнай форме, з мультымедыйнай апаратурай. У нашай школе плануецца стварэнне творчай группы настаўнікаў для далейшай распрацоўкі метадычных матэрыялаў, афармлення сценгазет, інфармацыйных лісткоў, стэндаў, для працы над арганізацыяй розных прававых праектаў.
Навучанне дзяцей правам не павінна насіць эпізадычнага характару. Прававая тэматыка можа быць арганічна уключана ў школьныя прадметы. Напрыклад, у літаратуру, чалавек і грамадства, гісторыю і гэтак далей. Вялікаю увагу неабходна надаваць пазашкольным мерапрыемствам: конкурсы, тэматычныя святы, кружкі і гэтак далей. Усё навучанне будуецца з улікам узроўня дзяцей. Так, у нашай школе навучаюцца дзеці толькі ў пачатковых классах. Дзеці да 10 гадоў не маюць магчымасці зразумець паняцце “права” і што пад ім разумеецца. Таму марна гаварыць ім пра сістэмы абароны правоў, дакументы. Мэтазгодна накіраваць працу на развіцце талерантнасці, павагі, адказнасці і г.д. Дзеля гэтага можна выкарыстоўваць розныя прыёмы працы. Так, павагу і ўпэўненасць можна развіваць праз знаёмства з літаратурнымі тэкстамі, суместную працу. У школе паміж дзецьмі бываюць сітуацыі дыскрымінацыі. Для прафілактыкі гэтага існуе шмат гульняў, якія даюць разуменне таго, што ўсе мы розныя, але і падобныя. Настаўніку важна праводзіць працу па стварэнні добрага клімату ў классе, напрыклад, праз размеркаванне абавязкаў паміж вучнямі. Малодшы школьны ўзрост – добрая глеба. Усё, што сфармавана ў дзяцінстве, дае свае усходы ў дарослым узросце. Настаўнік павінны скіроўваць дзяцей да вечных каштоўнасцяў, і ў старэйшых классах на гэтай аснове можна будзе праводзіць сур’ёзную працу па тлумачэнні правоў чалавека.
Усё, што робіцца ў школе, – добра, але як важна прыцягнуць да працэсу бацькоў. А як у нашай школе? Для бацькоў праводзяцца тэматычныя сходы, напрыклад, аб Канвенцыі па правах дзіцяці. Падтрымліваецца ўдзел бацькоў у школьных мерапрыемствах: святах, конкурсах сямейных малюнкаў і гэтак далей. Але пры наяўнасці цвёрдага намеру ў кіраўніцтва школы стварыць гнуткую і пры гэтым цесную сувязь паміж усімі ўдзельнікамі працэсу навучання правам дзіцяці, неабходна правесці аналіз стасункаў у школе. Гэта робіцца па наступных блоках:

	Вучань-вучань
	        Ці існуюць выпадкі дыскрымінацыі паміж вучнямі...


	Вучань-настаўнік
	Ці звяртаюцца вучні за дапамогай да настаўнікаў...


	Настаўнік-кіраўніцтва
	Ці не баяцца настаўнікі падыходзіць да дырэктара з ідэямі і праблемамі, ці маюць настаўнікі голас пры прыманні рашэнняў...

	Настаўнік-бацькі
	Ці скардзяцца бацькі настаўніку на тое, што ім не падабаецца у працэсе навучання...


	Бацькі-
кіраўніцтва школы

	Ці звяртаюцца бацькі да адміністрацыі школы з праблемамі і пытаннямі наконт іх дзяцей, іх навучання, адносінаў да іх і г.д.



Пералічаныя пункты – толькі прыклады, іх можа быць і больш. Маніторынг дасць разуменне, наколькі неабходная новая сістэма сувязі ў школе. А яе можна будаваць наступным чынам. Не кожны вучань, настаўнік ці бацька падыйдзе з адкрытым прававым пытаннем да дырэктара ці завуча, але пытанне патрабуе вырашэння. Людзі павінны мець магчымасць задаваць пытанні ананімна. У школе можна пабудаваць месца для пошты і адначасова стварыць групу адказных за разгляд пытанняў, у якую ўваходзяць дзеці, бацькі, настаўнікі, адміністрацыя. Адказы даносяцца да астатніх на сходах, круглых сталах і педсаветах. Адной з форм зносінаў сям’і і школы можна лічыць школьную канферэнцыю па актуальных пытаннях. У нашай школе таксама ідзе праца па распрацоўцы праектаў ў рамках сістэмы “Школа правоў дзіцяці” з актыўным удзелам бацькоў. 
Праца па распрацоўцы і ажіцяўленні “Школы правоў дзіцяці” пачалася не так даўно, але калектыў школы ўскладае вялікія спадзяванні на гэтую сістэму выкладання правоў дзіцяці і марыць, што ў будучыні гэта прынясе свое вынікі: школа-сад будзе для дзяцей, настаўнікаў і бацькоў сапраўдным домам, дзе адкрыта гаворяць пра правы, а галоўнае – іх выконваюць!

